
Луздор районын медшӧр юкӧнъяс сӧвмӧны бура
Муниципалитетӧ удж серти ветлігӧн Сергей Гапликов тӧдмасис Кыддзавидз посёлокын “Лузалес” ичӧт кывкутана котырлӧн (ИКК) пеллетъяс вӧчан заводлӧн уджӧн, Абъячой сиктын “ИИКО” ИКК-лӧн производство базаӧн, видзӧдліс Луздор районса йӧзкост овмӧсын вермӧмъяслысь выставка да сикт овмӧдчӧминъясса подворъеяслысь ярманга, а сідзжӧ чолӧмаліс муниципалитетын олысьясӧс Луздор район артмӧдӧмсянь 90 во тырӧмӧн.
Луздорӧ удж серти ветлӧм бӧрын Коми Республикаса Юралысь аддзысьліс районса администрацияӧн юрнуӧдысь Елена Нестерюккӧд. Найӧ сёрнитісны муниципалитет водзӧ сӧвмӧдӧм йылысь.
Республикаса Юралысь пасйис, мый районын эмӧсь бур вежсьӧмъяс. Сӧвмӧ вӧр промышленнӧй комплекс. Тавося вит тӧлысьӧн “Вӧр переработайтӧм” удж сикас серти промышленнӧй производство йӧрышыс содіс 9,6% вылӧ. Организацияяслӧн оборотыс содіс 20% вылӧ. Сідзжӧ пасйӧма, мый ас вӧчӧм тӧварсӧ вузалӧма 19% вылӧ унджык (2018 вося тайӧ жӧ кадколаст серти).
Сергей Гапликов сідзжӧ пасйис видз-му овмӧсын вермӧмъяссӧ. Таво содіс гырысь скӧтлӧн юр лыдыс, а такӧд ӧттшӧтш кутісны лысьтыны унджык йӧв. Таысь кындзи, таво районлӧн ӧтувъя сьӧмкудйын вот да вотысь ӧтдор воӧм чӧжӧсыс содіс 13 миллион шайт вылӧ. Чинӧ муниципалитетлӧн уджйӧз.
Луздор район лоӧ медбурӧн ТОСъяс лӧсьӧдӧм серти. Тані котыртӧма 23 ТОС. Ставнас пӧртӧма олӧмӧ 60 проект, мый вылӧ видзӧма 13,5 миллион шайт. Районын бура збыльмӧдӧны и “Войтырлӧн сьӧмкуд” проект. 2017-2018 воясӧ пӧртӧма олӧмӧ 19 проект. На вылӧ видзӧма 7 миллионысь унджык шайт.
“Районын эмӧсь торъя вермӧмъяс, опыт, тыдалӧ, кыдзи йӧзыс асьныс пырӧдчӧны тайӧ уджӧ, сы лыдын “Войтырлӧн сьӧмкуд” проект збыльмӧдӧмӧ. Тані эмӧсь нырвизьяс, кутшӧмъясӧс Тіянлы, кыдзи юрнуӧдысьлы, колӧ босьтны контроль улӧ, сы лыдын зільджыка нуӧдны проектъяс бӧрйӧм серти удж. Таво Войтырлӧн сьӧмкуд серти збыльмӧдасны 11 проект. Та вылӧ вичмӧдӧма 3,9 миллион шайт. 2020 восӧ шуӧма Казьтылан да слава воӧн. Та вӧсна торйӧн бура колӧ уджавны гуаланінъяс, памятникъяс, шойнаяс, боевӧй слава местаяс серти”, - пасйис Сергей Гапликов.
Удж серти аддзысьлігӧн Сергей Гапликов да Елена Нестерюк сёрнитісны ломтысян кадколаст кежлӧ дасьтысьӧм йылысь. Коми Республикаса Юралысь тӧд вылӧ уськӧдіс районса котельнӧйяс окта ломтысян сикас вылӧ вуджӧдӧмсӧ.
Таысь кындзи, Сергей Гапликов да Елена Нестерюк видлалісны районын национальнӧй проектъяс збыльмӧдан юалӧмъяс, кутшӧмъяслӧн медшӧр могыс – бурмӧдны йӧзлысь олӧмсӧ, а сідзжӧ сӧвмӧдны муниципалитетын ичӧт да шӧр предпринимательство.

Ключевые отрасли Прилузского района демонстрируют позитивную динамику
В ходе поездки в муниципалитет Сергей Гапликов ознакомился с работой пеллетного завода ООО «Лузалес» в посёлке Кыддзявидз, побывал на производственной базе ООО «ИИКО» в селе Объячево, посетил выставку достижений народного хозяйства Прилузского района и ярмарку подворий сельских поселений, а также поздравил жителей муниципалитета с 90-летием со дня образования Прилузского района. 
По итогам рабочей поездки в Прилузье Глава Республики Коми провёл встречу с руководителем администрации района Еленой Нестерюк, в ходе которой обсуждались перспективы дальнейшего развития муниципалитета.
Глава республики отметил, что в целом в районе есть позитивные изменения. Развивается лесопромышленный комплекс. За пять месяцев этого года на 9,6% выросли объёмы промышленного производства по виду деятельности «Лесопереработка». На 20% вырос оборот организаций, а также отмечается рост отгруженных товаров собственного производства на 19% к аналогичному периоду 2018 года.
Сергей Гапликов также отметил успехи в аграрной отрасли, которая в этом году демонстрирует увеличение поголовья крупного рогатого скота, а вместе с ним и объёмов надоя молока. Кроме того, в этом году на 13 млн рублей вырос объём налоговых и неналоговых доходов в консолидированный бюджет района. Снижается размер муниципального долга.
Прилузский район является абсолютным лидером по созданию ТОСов, их на территории 23. Всего реализовано 60 проектов с общим объёмом финансирования в 13,5 млн рублей. Хорошая активность отмечается и при реализации проекта «Народный бюджет». В 2017-2018 годах реализовано 19 проектов на общую сумму финансирования более 7 млн рублей.
«В районе есть определенные успехи, наработки, видно, как люди сами вовлекаются в эту работу, в том числе и реализацию проекта «Народный бюджет», и здесь есть моменты, которые нужно Вам, как руководителю, взять на контроль, в том числе более активно проводить работу по отбору проектов. В этом году будет реализовано 11 проектов по Народному бюджету, это существенная сумма – 3,9 млн рублей. Учитывая то, что 2020 год объявлен Годом памяти и славы, необходимо будет обратить особое внимание на места захоронения, памятники, кладбища, места боевой славы», - отметил Сергей Гапликов.
Во время рабочей встречи Сергей Гапликов и Елена Нестерюк коснулись вопроса подготовки к отопительному сезону, Глава Республики Коми обратил внимание на перспективы перевода котельных района на альтернативные, более выгодные виды топлива.
Кроме того, Сергей Гапликов и Елена Нестерюк обсудили вопросы реализации национальных проектов в районе, главная цель которых – улучшение качества жизни, а также развития малого и среднего предпринимательства в муниципалитете.

